       Ծ Ր Ա Գ Ի Ր
   Շտուտգարտում (Գերմանիայի Դաշնային Հանրապետություն)  

    հայկական մշակույթի օրերի շրջանակներում կազմակերպվող հայկական                    տարազների և գորգերի ցուցադրության
    1. Ծրագիրն իրականացնող կազմակերպության անվանումը
      «Տերյան» մշակութային կենտրոն հասարակական կազմակերպություն
    2. Կազմակերպության գտնվելու վայրը 
        Տերյան 72, Երևան, Հայաստան
    3. Ծրագիր
    3.1. Բովանդակությունը
      Ներկայացվելու է տարբեր տարածաշրջանների  ազգային հագուստի 20 համալիր՝ Կարին, Սյունիք-Արցախ, Մուշ, Սասուն, Վասպուրական, Երևան, Լոռի, Սեբաստիա, hայկական գորգերի վեկտորային ֆայլով պատրաստված, տպագրված գործվածքներով նոր ժամանակակից 20 հագուստ, «Ամրագրված պատմություն» խորագրով 1 ձեռագործ բրդյա գորգ՝ նվիրված Հայոց ցեղասպանությանը, 10 տպագիր գորգ թավշե գործվածքի վրա: Հագուստները և ձեռագործ աշխատանքները ներկայացվում են ըստ տարածաշրջանների` դրանց բնորոշ առանձնահատուկ տարրերով: Ցուցադրությունից առաջ նախատեսվում է ցուցադրվող տարազների և հայկական գորգի իմաստաբանության և զարդանախշերի առանձնահատկությունների վերաբերյալ դասախոսություն։ 

   3.2. Նպատակը
     Ցուցադրության նպատակն է ազգային հագուստների, նրանց նշանակության, կարևորության և տարբեր տարածաշրջաններին բնորոշ առանձնահատուկ տարրերի, ազգային մոտիվներով ժամանակակից հագուստների ճիշտ,  հետաքրքիր ներկայացումն ու մեկնաբանումը, հայկական գորգերի՝ որպես մշակութային հարստության, դրանց պահպանման, խորհրդանշանների նշանակության վերաբերյալ պատմական տեղեկատվության իրազեկումը` հայկական մշակութային արժեքների տարածման և հանրահռչակման համար: Ցուցադրությունը հնարավորություն է ընձեռում հաղորդակից լինել օտարերկրյա պետություններում հայկական ազգային ավանդույթներին և սկզբունքներին:
     Նպատակն է նաև գորգագործությունը որպես ոչ նյութական մշակութային ժառանգության ներկայացումը, ժողովրդի հոգևոր կյանքում դրա ազգային ավանդական դերի և նշանակության անհրաժեշտության, ինչպես նաև այդ ժառանգության պահպանության, պաշտպանության համար անհրաժեշտ պայմանների ստեղծումը: 

   3.3. Անցկացման վայրը
Գերմանիա, Շտուտգարտ
   3.4. Անցկացման ժամկետը   
Հոկտեմբերի 26-29-ը 

   3.5. Ակնկալվող արդյունքները
     Մշակույթի օրերի այլ մասնակիցների և կազմակերպությունների հետ փորձի փոխանակում, այլ ծրագրերի իրականացման վերաբերյալ հնարավոր պայմանավորվածությունների ձեռքբերում:

